
Qansoran daimi parazit həşəratlar- Bitlər
İnsanın daimi qansoran parazitlərinə həşəratlar sinfindən yalnız bitlər aiddir. İnsan onlar üçün yeganə sahib hesab olunur, ona görə də törədicilərinin keçiriciləri bitlər olan transmissiv xəstəliklər tipik antroponozlardır.

Bitlərin ölçüləri böyük deyil,ektoparazitizmə yaxşı uyğunlaşmışlardır. Ətrafları dəriyə,tüklərə,paltara yapışmaq üçün yaxşı uyğunlaşıb,qeyri-tam metamorfoz xarakterikdir. Gözləri fasetli deyil,sadədir. Qanadlar tamamilə reduksiyaya uğramışdır.

İnsandə 2 növ bit parazitlik edir : insan biti – Pediculus Humanus , qasıq biti – Phthirus Pubis. İnsan biti 2 yarımnövə bölünür: baş biti- P.h. Capitis və paltar biti- P.h Humanus.
Baş biti insandan başqa Afrikadakı insanabənzər meymunların da baş dərisində yaşaya bilir ki, bu da onun enliburun meymunlarla əlaqəsi olduğunu göstərir. İnsan bitləri insandan başqa heyvanın qanını içmir, ac olduqda içsə belə sonra məhv olur. 



Dəridən hazırlanmış paltarın , daha sonralar isə geyimlərin istifadə olunması bu parazitlərin sahibin bədəni üzərində yaşamağa adaptasiyası nəticəsində yeni yarımnöv- paltar biti yaratdı.İlkin yayılma arealının iqlim xüsusiyyətlərinə görə paltar bitinə yalnız soyuq və ya mülayim iqlimli ölkələrdə rast gəlinir. İnsan bitinə nisbətən qasıq bitinə daha az rast gəlinir. Lakin o hər yerdə rast gəlinir. O, qasıqda, qoltuqaltı çuxurda, bəzən qaş və kirpiklərdə də rast gəlinir. İnsanda paltar və baş bitlərinin parazitlik etməsi pedikulyoz, qasıq bitləri ilə yoluxma ftiriaz adlanır. 





Bu bitlərin arasında ən irisi paltar bitidir. Uzunluğu 4.7 mm-dir. Paltar və baş bitlərinin bədənində baş, döş və qarıncıq aydın şəkildə sərhədlənmişdir. Lakin qasıq bitində isə döş və qarıncıq bitişikdir. Paltar və baş bitləri gündə 2-3 dəfə , qasıq biti isə bütün gün qan ilə qidalanır. Dişiləri gün ərzində 300-ə qədər, qasıq bitininki isə 50-ə qədər yumurta qoyur. Yumurtalar sirkə adlanır. Xarici təsirlərə qarşı davamlıdır.



Bitlərin tüpürcəyi toksiki xüsusiyyətə malikdir. Sancılma zamanı bəzi insanlarda allergik reaksiya baş verir. Qaşınma zamanı irinləmə baş verir və tüklər bir-birinə yapışır, çətin müalicə olunan xəstəlik-koltun yaranır.
Qasıq biti yalnız parazitlik edir, keçirici deyildir. Digər bitlər isə səpgili yatalağın, spiroxetozun keçiriciləridir. 
Təsvir olunan xəstəliklərin profilaktikası ilk növbədə pedikulyoza qarşı mübarizədir. Bitlərin məhv edilməsi üçün kimyəvi şampunlardan,məlhəmlərdən, bitlər qanla qidaladığı üçün daxilə yeridilən dərmanlardan istifadə olunur. Sirkələrin məhv edilməsi üçün saçı dibindən qırxmaq, paltarları və döşək ağlarını dezinfeksiya etmək lazımdır.

